
lIl. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

RESOLUCION do 23 de xaneiro de 2014, da Direccién Xeral de Educacion,
Formacién Profesional e Innovacion Educativa, pola que se ditan instrucions
para o desenvolvemento da avaliacion de diagnoéstico nos centros educativos da
Comunidade Auténoma de Galicia correspondente ao curso 2013/14.

A Lei organica 2/2006, do 3 de maio, de educacion e os decretos 130/2007, do 28 de
xuno e 133/2007, do 5 de xullo, polos que se establecen, respectivamente, os curriculos de
educacion primaria e educacion secundaria obrigatoria na Comunidade Autébnoma galega,
establecen que se realizard unha avaliacién de diagnéstico das capacidades basicas do
alumnado que cursa ensinanzas correspondentes a estas etapas, e dispofien que sera
unha avaliaciéon de caracter censual.

A Orde do 6 de outubro de 2010 pola que se regula o desenvolvemento da avaliacién
de diagnéstico na Comunidade Autdénoma de Galicia establece os parametros xerais polos
cales se rexera a dita avaliacion e prevé, na sua disposicion derradeira segunda, que a
direccion xeral competente nesta materia ditara cantas resolucions sexan necesarias para

a concrecion dos seus elementos organizativos.

En consecuencia co exposto, esta direccion xeral

DISPON:

Artigo 1. Obxecto e ambito de aplicacion

1. Esta resolucion ten por obxecto establecer as condicions polas que se rexera a apli-
cacioén da proba de avaliacion de diagnéstico no curso 2013/14 na Comunidade Autbnoma
de Galicia.

2. Esta proba tera lugar en todos os centros educativos que na data de realizacion da
proba impartan ensinanzas correspondentes a cuarto curso de educacion primaria e se-
gundo curso de educacion secundaria obrigatoria.

Artigo 2. Data de realizacién da proba

Segundo se establece no artigo 4 da Orde do 6 de outubro de 2010 pola que se regula o
desenvolvemento desta avaliacion, a Direccidon Xeral de Educaciéon, Formacion Profesional
e Innovacion Educativa determinara en cada curso as datas en que se realizara a proba,
que seran as mesmas para todos os centros. A avaliacion de diagnostico correspondente
ao curso 2013/14 tera lugar os dias 27 e 28 de maio de 2014 para cuarto curso de educa-
cion primaria e os dias 3 e 4 de xufio de 2014 para segundo curso de educacion secundaria
obrigatoria.

Artigo 3. Competencias basicas obxecto de avaliacion no curso 2013/14

As competencias basicas que se avaliaran seran a competencia en comunicacion lin-
guistica, a competencia matematica e a competencia no cofiecemento e na interaccion co
mundo fisico.

Artigo 4. Instrumentos para o desenvolvemento da proba

Para desenvolver a proba, empregaranse:

a) Cadernos do alumnado para cada unha das competencias avaliadas.

b) Cuestionarios de contexto dirixidos ao alumnado, familias, direccién dos centros edu-
cativos e profesorado titor dos grupos avaliados.

Artigo 5. Alumnado ao cal se lle aplicara a proba

1. Na etapa de educacioén primaria, realizara a proba de avaliacion de diagndstico todo o
alumnado que durante o curso 2013/14 estea escolarizado en 4° curso desta etapa.

2. Na etapa de educacién secundaria obrigatoria, realizara a proba de avaliacion de
diagndstico todo o alumnado que durante o curso 2013/14 curse ensinanzas de 2° curso

de educacién secundaria obrigatoria.

3. Queda exento da realizacion da proba o alumnado con discapacidade fisica ou psi-
quica que represente un obstaculo insuperable para a sua realizacion.

Artigo 6. Comisién de coordinacion da avaliacion de diagnéstico no curso 2013/14

1. En todos os centros educativos que impartan ensinanzas de educacién primaria e
educacion secundaria obrigatoria, constituirase unha comision de coordinacion da avalia-
cion de diagnéstico formada polos seguintes membros:

a) O director ou directora do centro, que a presidira.

b) A xefa ou xefe de estudos.

c) A xefa ou xefe do departamento de orientacion, de ser o caso.

d) Un titor ou titora de 4° curso de educacién primaria naqueles centros que impartan
esta etapa e un titor ou titora de 2° curso de educacion secundaria obrigatoria nos centros
en que se impartan as ditas ensinanzas, nomeados pola direccion do centro. Naqueles
centros educativos que impartan conxuntamente as duas etapas, incorporarase un titor ou
titora por cada un dos cursos avaliados.

2. As funciéns desta comision seran as establecidas no artigo 5.2 da Orde do 6 de outu-
bro de 2010 pola que se regula o desenvolvemento da avaliacion de diagnéstico na Comu-
nidade Autébnoma de Galicia e a sia composicion reflectirase na programacion xeral anual.

Artigo 7. Aplicaciéon informatica

1. A Conselleria de Cultura, Educacion e Ordenaciéon Universitaria pora a disposicion
dos centros a aplicacion informatica Avaldia para o apoio na xestion do proceso relaciona-

do coa avaliacion de diagnadstico.

2. Os centros educativos disporan dun manual de usuario da aplicacion, que poderan
descargar desta.

Artigo 8. Perfis de usuarios da aplicacion
1. Na aplicacién informatica Avaldia habilitaranse os seguintes perfis de usuario:

a) Perfil de administracion: reservado aos servizos centrais da Conselleria de Cultura,
Educacion e Ordenacion Universitaria.

b) Perfil de xestor de centro: correspondelle por defecto ao director ou directora do cen-
tro educativo, que sera habilitado como usuario pola Administracion educativa de maneira
automatica. Este perfil habilita a persoa que o posua para a descarga de documentacion
relativa & proba, a carga de datos na aplicacion Avaldia e a creacion de novos perfis de
usuarios nela. En cada centro educativo podera haber ata duas persoas con este perfil de
usuario; neste caso, a segunda delas sera dada de alta como tal pola propia direccién do
centro, e sera, preferentemente, un membro do equipo directivo ou da comision de coordi-

nacion a que se refire o artigo 6.

c) Perfil de carga de datos: correspdndelle ao persoal do claustro e da administracién do
centro educativo. A direccién de cada centro habilitara con este perfil o niumero de usuarios
imprescindible para a carga dos datos da proba, e debera estar en relacion co numero de

alumnado que nel se avalia.

2. Todas as persoas autorizadas como usuarios deberan ter unha conta de correo elec-
tronico activa no servidor da Conselleria de Cultura, Educacion e Ordenacion Universitaria,
co fin de poder acceder con ela a aplicacion.

Artigo 9. Confidencialidade e proteccion de datos

En virtude do establecido na Lei organica 7/2007, do 12 de abril, do estatuto basico do
empregado publico, que no seu artigo 53.12 establece que os ditos empregados gardaran
segredo sobre as materias clasificadas ou de difusién prohibida legalmente e que mante-
ran a debida discrecion sobre aqueles asuntos que cofiezan por razén do seu cargo, todas
as persoas do centro educativo que intervefian no proceso, en calquera das suas etapas,
estan obrigadas a confidencialidade tanto do contido da proba como dos resultados obtidos
en relacion a grupos de alumnado por curso e alumnado en particular. Asi mesmo, é de
aplicacion o establecido sobre este particular pola Lei organica 15/1999, do 13 de decem-
bro, de proteccion de datos de caracter persoal.

Os datos que se recollan durante a realizacién das probas seran incorporados a un
ficheiro inscrito no Rexistro da Axencia Espanola de Proteccion de Datos co nome «Avalia-
cion do sistema educativoy, cuxa finalidade é a xestion dos plans e probas que se realizan
para contribuir a mellorar a calidade e equidade da educacion, orientar as politicas edu-
cativas, aumentar a transparencia e eficacia do sistema educativo e ofrecer informacion

sobre o cumprimento dos obxectivos e compromisos educativos adquiridos ou fixados.
Os interesados poderan exercer os dereitos que lles recofiece a normativa vixente en
materia de proteccion de datos mediante escrito, que ira acompafado da copia do seu
DNI, dirixido @ Secretaria Xeral Técnica da Conselleria de Cultura, Educacion e Ordena-

cion Universitaria.
Artigo 10. Listaxes de alumnado

1. Os servizos centrais da Conselleria de Cultura, Educacion e Ordenacién Universitaria
realizaran unha carga previa desde xadeweb da listaxe do alumnado ao cal lle corresponde
realizar a proba de avaliacién de diagnostico en cada centro educativo.

2. Os centros educativos, a través dos usuarios autorizados na aplicacion, realizaran a
actualizacion das listas, incorporando ou eliminando destas o alumnado que proceda para
adecualo ao indicado no artigo 5 desta resolucion.

Os centros que non conten con xadeweb, confeccionaran na sua totalidade a listaxe de
alumnado obxecto de avaliacion.

Artigo 11.  Recepcion dos materiais da proba e correccion destes

1. A Conselleria de Cultura, Educacion e Ordenacion Universitaria fara chegar aos cen-
tros educativos os materiais correspondentes a proba con antelacién suficiente & sua reali-
zacion, que seran recepcionados e custodiados polas direccidons dos centros nas adecua-
das condiciéns de confidencialidade.

2. A direccion do centro, por proposta da comisién de coordinacion, seleccionara o pro-
fesorado encargado de corrixir os cadernos da proba, preferentemente, de entre aqueles
que non impartiron docencia no curso 2013/14 aos grupos avaliados.

3. O profesorado implicado tera ao seu dispor un manual de aplicacion e correccion da
proba.

Artigo 12.  Aplicacion da proba

A aplicacion dos cadernos e cuestionarios estara a cargo, preferentemente, do profe-
sorado titor de 4° curso de educacién primaria e 2° curso de educacion secundaria obriga-

toria. De non poder ser asi por causa xustificada, a direccion do centro, por proposta da

comision de coordinacion, seleccionara o profesorado que realizara a aplicacion.
Artigo 13.  Alumnado exento da correccion dos cadernos da proba

1. Os resultados acadados polo alumnado que conta cunha adaptacion curricular indivi-
dual significativa, non sera obxecto de cémputo na obtencion das puntuacions medias do
centro. En consecuencia, os resultados dos seus cadernos non seran tidos en conta, polo
que non se introduciran os seus resultados na aplicacion informatica, asi como tampouco
se incorporaran a esta os datos procedentes do seu cuestionario de contexto nin o da sua
familia. Este particular non sera de aplicacion para aquel alumnado con adaptacion curri-
cular individual significativa que fose obxecto de adaptacién da proba as suas necesidades
especificas.

2. lgualmente, non seran tidos en conta os resultados obtidos polo alumnado que conte
con menos dun ano de escolarizacion no sistema educativo galego e cuxa competencia

linglistica non fose suficiente para a comprension e realizacion da proba.
Artigo 14. Carga de datos na aplicacion

A direccion do centro, por proposta da comision de coordinacion, determinara quen son
as persoas responsables de cargar na aplicacién Avaldia os resultados da proba.

A carga de datos realizarase no periodo que transcorre entre os dias seguintes a reali-
zacion da proba e o 30 de xuno de 2014. A partir desta data, a aplicacién deixara de estar
habilitada para este fin.

Artigo 15. Garda e custodia dos cadernos e cuestionarios
1. Adireccion do centro educativo é a responsable en primeira instancia da confidencia-
lidade dos cadernos e cuestionarios, o que implica a sua garda e custodia tanto no periodo

anterior como posterior a realizacion da proba.

2. Tal como establece o artigo 9.3 da Orde do 6 de outubro de 2010, a documentacion
relativa a4 avaliacién de diagnéstico debera preservarse axeitadamente, mentres a Admi-

nistracion educativa non ordene a sua destrucion ou, de ser o caso, remita instrucions para
que a dita documentacion sexa enviada aos servizos centrais da Conselleria para a reali-
zacion da correccion de contraste.

Artigo 16. Correccién de contraste

A Administracion educativa requirira, dunha mostra significativa de centros da comuni-
dade, os cadernos da proba de avaliacion de diagndstico co obxecto de proceder a unha
segunda correccion que permita obter informacién sobre a calidade do proceso.

Artigo 17. Informes de resultados aos centros educativos

Concluido o proceso de aplicacion e correccion, os centros educativos teran ao seu dis-
por, a través da aplicacion Avaldia, un informe de resultados en que se fara constar, cando
menos, a puntuacion acadada polo centro en cada unha das competencias avaliadas.

Artigo 18. Informacion as familias

Os centros educativos, a través do profesorado titor, informara as familias do alumnado
avaliado dos resultados globais acadados polo centro. En ningun caso se dara informacion
desagregada por grupo ou alumnado individualmente.

Artigo 19. Anaélise dos resultados nos centros educativos

1. Tal e como se establece nos artigos 3.3 e 10 da Orde do 6 de outubro de 2010 pola
que se regula o desenvolvemento da avaliacion de diagnéstico, os centros educativos, a
través dos seus 6rganos de goberno, realizaran a analise dos resultados obtidos polo seu

centro e estableceran medidas de optimizacion e/ou mellora.

2. Estas medidas seran tidas en conta para mellorar a atencion do alumnado, asi como
para adecuar as decisions relativas ao desenvolvemento do curriculo da etapa.

Artigo 20. Seguimento da inspeccion educativa

Correspodndelle a inspeccion educativa velar polo correcto desenvolvemento da ava-
liacion de diagndstico nos centros educativos e colaborar no seu seguimento, asi como

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




—
o
=
=
AN
N
>
e}
©
o
e
]
N
~—
T
-—
®©
Xo}
=
o
-
[0}
iy
=
e
[oR
S
S
o
o)
Q
L
>
(®)

DOG Diario Oficial de Galicia

DOG Num. 22 Luns, 3 de febreiro de 2014 Pax. 4487

participar na correccion de contraste e asesorar os centros na toma de decisions posterior
a realizacion da proba.

Artigo 21. Informe xeral de resultados

A Conselleria de Cultura, Educacion e Ordenacion Universitaria elaborara un informe
xeral dos resultados desta proba.

Disposicion derradeira

Esta resolucion entrara en vigor o dia seguinte ao da sua publicacién no Diario Oficial
de Galicia.

Santiago de Compostela, 23 de xaneiro de 2014

Manuel Corredoira Lépez
Director xeral de Educacion, Formacion Profesional e Innovacion Educativa

